Temos moito bico 

¡Vennos con contos!

-Concurso de monólogos sobre a lingua-

1. PRESENTACIÓN DO CONCURSO

Este concurso de monólogos é unha iniciativa da Comisión de Normalización Lingüística da Faculdade de CC. Económicas e Empresariais, apoiada polo Servizo de Normalización Lingüística da USC., para a cal conta cunha axuda económica ao abeiro do convenio de colaboración entre a USC e a Dirección Xeral de Política Lingüística, e na que colabora Biblos.

O obxectivo deste concurso é promover a reflexión entre os membros da comunidade universitaria sobre a situación e a problemática da lingua galega e dos seus falantes, tanto na vida universitaria como fóra dela, a partir das historias que conten os participantes. O concurso enténdese, logo, como unha actividade lúdica, mais dinamizadora, que busca a sensibilización cara á nosa lingua.

Se es quen de contar publicamente unha historia real ou ficticia que teña como eixo principal unha experiencia arredor da lingua; se es quen de desbarrar en voz alta, sementando a dúbida sobre certas crenzas e prexuízos arredor do galego. Se es quen de transmitir con xeito que, malia todo, vivir en galego é posible e necesario, tamén na Universidade... interésache este concurso.

BASES DO CONCURSO

1. Poderá concorrer a este concurso calquera membro da comunidade universitaria da USC (alumnado, persoal docente ou investigador, persoal de administración e servizos). Esta condición ten que acreditarse cunha fotocopia da tarxeta de identificación universitaria, da folla de matrícula ou doutros documentos no momento da inscrición no concurso.

2. Os monólogos versarán sobre o uso do galego na vida cotiá.

3. As historias poderán ser creación propia, ou teren base popular ou literaria

4. Os monológos representaranse en galego.

5. Os monólogos terán, na súa representación, unha duración máxima de 15 minutos e mínima de 5 minutos.

6. Os/as participantes concursarán individualmente e cun máximo dunha historia cada un.

7. A inscrición no concurso formalizarase entre o 1 de setembro e o 15 de outubro de 2004 achegando o formulario de inscrición cuberto cos datos requiridos á Comisión de Normalización Lingüística da Faculta de CC Económicas e Empresariais, Avda. Xoan XXIII s/n, Santiago de Compostela. O formulario de inscrición pódeselle solicitar á Comisión ou descargar dende a súa páxina web http://www.usc.es/cnleco. 

8. No día seguinte ao remate do prazo de inscrición a comisión organizadora fará pública a relación de participantes admitidos no concurso. Igualmente 

indicarase a data e o lugar en que se celebrará a representación pública dos monólogos, así como a orde de representación, e calquera outro extremo que xulgue de relevo sobre a celebración das representacións. Esta relación será exposta no taboleiro da CNL do centro, na súa páxina web e na páxina web do SNL http://www.usc.es/snl.

9. [image: image2.wmf]O monólogo

Título

Tema    

Duración

¿Vas utilizar algún material escénico 

na 

representación?. 

Especifícao    

-----------------------------------------------------

, 

------------

de 

--------------------------

de 2004 

(

sinatura

)

O monólogo

Título

Tema    

Duración

¿Vas utilizar algún material escénico 

na 

representación?. 

Especifícao    

-----------------------------------------------------

, 

------------

de 

--------------------------

de 2004 

(

sinatura

)

Se algún dos participantes non se presenta na hora en que comecen as representacións, quedará excluído do concurso.

10. A organización non facilitará nigún tipo de material escénico, mais dentro das posibilidades existentes facilitará o uso de material propio dos participantes, o cal deberá ser indicado previamente na folla de inscrición.

11. O xurado estará formado por dous membros da comisión organizadora e tres membros máis pertencentes ao mundo da cultura. A composición do xurado farase pública antes das representacións dos monólogos participantes no concurso.

12. O xurado emitirá o dictame o mesmo día de celebración do concurso, logo de finalizadas as representacións e tras un debate previo.
13. O xurado outorgará tres premios consistentes nunha subscrición de balde a BIBLOS-Clube de Lectores por un ano, e en tres vales por unha contía de 500 € ao primeiro, 300 € ao segundo e 200 € ao terceiro, para a adquisición de libros a través deste mesmo Clube de Lectores. Os premios do concurso non poderán adicarse a ningún outro fin, nin trocarse por cartos en metálico. As subscricións e a dispoñibilidade dos vales rematan ao cabo de un ano dende a súa entrega, sen que o perceptor quede vinculado a BIBLOS por máis tempo, se así o desexa.

14. Calquera dos tres premios poderá ser declarado deserto.
15. A organización poderá levar adiante aqueles cambios que considere axeitados para o mellor desenvolvemento do concurso, o que comunicará nos taboleiros da Faculdade de CC. Económicas e Empresariais.

16. A participación no concurso supón a aceptación íntegra das presentes bases, así como a decision do xurado, que será inapelable.
Para máis información, consulta á Comisión de Normalización Lingüística da Faculdade de CC. Económicas e Empresariais:

Comisión de Normalización Lingüística 

Faculdade de CC. Económicas e Empresariais
Avda. Xoán XXIII s/n

Santiago de Compostela

http://www.usc.es/cnleco 

<cnlecon@usc.es >

Tlfno 981365100 Ext 11548













